
Santiago de Compostela, 05 de febreiro de 2014
Os datos do paro de febreiro en Santiago foron 

os mellores dende o comezo da crise económica en 2008 
· O número de persoas paradas respecto a xaneiro descendeu un 1,06% en Santiago, un 0,36% en Galicia e un 0,04% en España.
· Santiago tivo en febreiro 665 persoas paradas menos que en febreiro do ano pasado, polo que o descenso interanual alcanza o 6,62%.
Dende o comezo da crise económica no ano 2008 febreiro foi un mal mes para a evolución do emprego en Santiago. Só houbo un ano no que descendese respecto ao mes de xaneiro. Foi no Ano Santo 2010, cando descendeu en apenas nove persoas. En todos os demais meses de febreiro houbo un aumento no número de persoas rexistradas no paro na cidade. Sen embargo, no pasado mes de febreiro o número de persoas rexistradas no paro na cidade descendeu en 99 con respecto a xaneiro. En termos porcentuais, o descenso foi do 1,06%. 

	Evolución das persoas rexistradas no paro en Santiago en febreiro respecto a xaneiro

	
	2008
	2009
	2010
	2011
	2012
	2013
	2014

	Absoluto
	64
	151
	-9
	44
	57
	97
	-99

	Porcentaxe
	1,09%
	2,20%
	-0,11%
	0,53%
	0,62%
	0,99%
	-1,06%


Cos datos de febreiro consolídase o descenso interanual no número de persoas rexistradas no paro na cidade, que se produxo por primeira vez no pasado mes de xullo logo de que este indicador medrase na cidade durante 63 meses seguidos, dende abril do 2008. No mes de febreiro deste ano houbo 9.232 persoas rexistradas no paro na cidade, o que representa un 6,62% menos que as 9.887 de febreiro do ano 2012. O dato deste febreiro é inferior incluso que o de febreiro do 2012, cando houbo 9.323 persoas rexistradas no paro.
Os datos de febreiro, como xa ven sucedendo nos meses precedentes, apuntan tamén a que Santiago está vivindo unha evolución das persoas rexistradas no paro mellor tanto á de Galicia como á de España. Mentras que na cidade o descenso respecto ao mes de xaneiro foi do 1,06%, en Galicia o descenso foi do 0,36% e en España foi do 0,04%. En termos interanuais, Santiago tivo en xaneiro un descenso do 6,62% respecto de xaneiro do 2013, mentras que en Galicia o descenso é do 4,35% e no conxunto de España do 4,52 %. 

A consolidación da mellora dos datos interanuais apuntan a que a cidade está vivindo un cambio de tendencia na evolución do paro na cidade, xa que dende marzo do 2013 mes tras mes compróbase que hai unha evolución positiva respecto dos anos precedentes. Sen embargo, como se leva facendo dende que os datos comezaron a ser positivos hai case un ano, dende o Concello de Santiago quere facerse unha lectura prudente dos resultados, posto que hai un número importante de composteláns que continúan pasando por situacións difíciles. 

